
 

 

FYLKESMANNEN I HORDALAND, MILJØVERNAVDELINGA  

 

INSPEKSJON VED 

BJØRSVIK SETTEFISK AS (H/L 005) 

 

KONTROLL 

NR.  

2003.0001 

 
Verksemda si adresse: 

 

5993 OSTEREIDET Arkivkode:  03/20558 – 542.1 

Utsleppsløyve av: 

 

15.09.1999 Sist kontrollert: 13.12.1991 

Kontrollklasse: 4 Tidsrom for kontrollen: 23.10.2003 

Til stades frå verksemda: Frode Gjeldsvik Inspektørar: Monica Ekli 

Signy Myksvoll 

  Andre til stades: Sissel Storebø 

Tone Lunde 

 

   

Innhald i rapporten : 

 
Denne rapporten skildrar dei avvik og merknader som vart avdekt innan følgjande kontrollerte 

område:  

 

- Vilkår i utsleppsløyvet 

- Utsleppstilhøve/utsleppskontroll 

- Handtering av avfall 

- HMS-dokumentasjon som omfattar ytre miljø 

 

 
Hovudkonklusjon : 
 

Under inspeksjonen vart det påvist følgjande avvik på utsleppsløyve/forskrifter/forureiningslova: 

 

- Verksemda har ikkje utarbeidd risikoanalyse for det ytre miljø med planar for eventuelle 

tiltak 

- Verksemda manglar skriftlege instruksar for enkelte prosedyrar 

- Verksemda manglar skriftleg avviksmelding 

- Verksemda manglar skriftleg beredskapsplan for å handsame massiv fiskedaude 

 

Verksemda har ikkje fått merknader. 

 

 

 
Utarbeida dato :   20.11.2003 Godkjent dato:  
  
Sign.: Sign.: 

1. Innleiing 
 

Rapporten er utarbeidd etter ein kontroll ved Bjørsvik Settefisk AS sitt setjefiskanlegg i Bjørsvik i 

Lindås kommune 23.10.2003. 

 

Kontrollen inngår som ein del av fylkesmannen sitt arbeid med å handheve gjeldande krav med  

omsyn til å verne om det ytre miljø. Kontrollen fokuserer på at verksemda skal halde seg innafor 

gjeldande krav og rapporten skildrar eventuelle avvik og merknader som vart avdekt under 

kontrollen. Rapporten gjev såleis ingen fullstendig vurdering av bedrifta sitt miljøarbeid eller 

miljøstatus. 

 

Definisjonar på eit avvik og ein merknad er: 

 

- AVVIK vert definert som brot på vilkår gjeve i utsleppsløyvet eller gjeldande lover og 

forskrifter, eller på verksemda sine eigne prosedyrar og instruksar som har relevans for å 

ivareta det ytre miljø. 

 

- MERKNAD er eit tilhøve som ikkje vert omfatta av definisjonen for avvik, men som 

fylkesmannen meiner det er rett å peike på for å ivareta og forbetre det ytre miljø. 

 

2. Dokumentunderlag 
 

Dokumentunderlag for kontrollen var : 

 

- Forureiningslova 

- Utsleppsløyve datert 15.09.1999 

- Forskrift om systematisk helse-, miljø- og sikkerhetsarbeid i virksomheter 

(Internkontrollforskrifta) 

3. Omfang 
 

Følgjande område vart dekka under inspeksjonen: 

 

- Vilkår i utsleppsløyvet 

- Utsleppstilhøve/utsleppskontroll 

- Handtering av avfall 

- HMS-dokumentasjon som omfattar ytre miljø  

 4. Avvik  
 

Følgjande avvik vart avdekt under inspeksjonen: 

 

Avvik 1: 

- Verksemda har ikkje utarbeidd risikoanalyse for det ytre miljø med skriftlege planar for 

eventuelle tiltak. 

 

- Verksemda manglar skriftlege instruksar for enkelte prosedyrar som omhandlar ytre 

miljø 

 

- Verksemda manglar skriftleg avviksmelding 

 

Avvik frå: 

Forskrift om systematisk helse-, miljø- og sikkerhetsarbeid i virksomheter 

(Internkontrollforskrifta) § 5, pkt. 6 og 7 

 

Kommentarar: 

Den som har ansvar for verksemda skal sørgje for at det vert innført og gjennomført 

internkontroll. Dette gjeld også for verksemda sitt forhold til det ytre miljø. Internkontrollen 

skal dokumenterast i den form og det omfanget som er nødvendig på bakgrunn av verksemda 

sin art, aktivitetar, risikoforhold og storleik. 

 

Risikoanalyse 

Miljørisikovurdering for det ytre miljø er ikkje gjennomført slik det er stilt krav om i 

internkontrollforskrifta. Verksemda har ikkje vurdert risiko og kartlagt farar som kan gje utslepp til 

ytre miljø, samt utarbeidd tilhørande planar og tiltak for å redusere risikoforholda.   

 

Skriftlege arbeidsrutinar for å unngå utslepp til ytre miljø  

Verksemda manglar skriftleg dokumentasjon på enkelte arbeidsrutinar som omhandlar ytre miljø. I 

dette ligg det at dei arbeidsrutinar som alt finst må dokumenterast skriftleg og systematiserast slik at 

dei kan takast i bruk og inngå i internkontrollen. Dette gjeld mellom anna skriftlege rutinar for 

daglege kontrollar av anlegget. 

 

Skriftleg avviksmelding 

Verksemda manglar skriftleg avviksmelding. Å føre journal over avvik vil gjere verksemda betre i 

stand til å oppdage eventuell svikt på anlegg eller i arbeidsrutinar. 

 

Avvik 2: 

Verksemda manglar skriftleg beredskapsplan for å handsame massiv fiskedaude.  

 

Avvik frå: 

Utsleppsløyvet datert 15.09.1999, pkt. 4.1 

 

Kommentarar: 

Verksemda manglar skriftleg beredskapsplan for å ta hand om massiv fiskedaude, til dømes ved 

teknisk svikt eller sjukdom. Beredskapsplanen skal mellom anna omfatte strategiar til raskt å 

kunne handtere massiv fiskedaude av fisk i anlegget og klargjere kven som har ansvar for kva i 

slike situasjonar.  
 


